
				এই পাতাটির মুদ্রণ সংশোধন করা প্রয়োজন। 
টম ব্রাউনের স্কুলজীবন। ঝাপাঝাপি ঠেলাঠেলি কাকস্তি করিত, অবশেষে ঠিক লাগসহি মত গােড়ালির একটা প্যাচ কি জাঙ্গের একটা ধাক্কায় চিৎপাৎ হইয়া একজন ধরাশায়ী হইলে তবে সেদিনকার মত খেলা শেষ হইত। টম অতৃপ্ত নয়নে দেখিত। সে প্রথমে একদিন অপেক্ষাকৃত একজন অল্প কৌশলীকে সমরে আহবান করিয়া ভূপাতিত করিল এবং তারপর ক্রমশঃ লড়িতে লড়িতে শেষে দলপতিদের নাগাল ধরিল।
তারপর কয়েক মাস ধরিয়া তাহার বড়ই দুঃসময় গেল। জবের সঙ্গে খাড়া থাকিতে তাহার বেশীদিন লাগিল না, কারণ উক্ত পালােয়ন আক্রমণে তাদৃশ তৎপর ছিল না, এবং প্রায়শই তাহার প্রতিযােগীকে তাহার নিশ্চল পা এবং জাঙ্গের উপর নিজেকে নিক্ষিপ্ত করিয়ে দিয়া জয়লাভ করিত কিন্তু হ্যারি উইনবার্ণ যে তাহাদের ওস্তাদ ছিল সে বিষয়ে অস্বীকার করিবার যে ছিল না। প্রথমে হাত পাকড়ান থেকে শেষ ল্যাঙ্গের গায়ে ঘাসের উপর চিৎপাত হওয়া পর্যন্ত টম প্রতি মুহুর্তেই বুঝিতে পারি যে হ্যারি তাহার চেয়ে ঢের বেশী জানে ও করিতে পারে। কিন্তু সৌভাগ্যক্রমে হ্যারির সরল প্রফুল্ল, আত্মবিশ্বত ভাব এব টমে স্বাভাবিক ভাল মেজাজের দরুন তাহাদের মধ্যে কখনও ঝগড়া হয় নাই এবং মে ক্রমাগত পরিশ্রম করিয়া ক্রমশই হ্যারির কাছাকাছি আসিতে লাগিল এবং কেবল একটি ছাড়া তাহার সমস্ত প্যাচ এবং কসরত আদায় করিয়া লইল। এটি হারির নিজের উদ্ভাবিত ও সমধিক প্রিয়, নিতান্ত অপাৰ্যমান না হইলে সে ইহা প্রয়ােগ করিত না, কিন্তু প্রয়ােগ করিলে একবারে অব্যথ এবং টম বেচারী মুহূর্তেই কাত। টম এই প্যাচটির কথা অশনে, এখলে, শয়নে স্বপনে সর্বক্ষণ অনুধ্যান করিত, কিন্তু কিছুতেই হয় নাই, অবশেষে একদিন হ্যারি তাহার স্বাভাবিক সরলতায় এই প্যাচের
।

